
UDALEKO OSOKO BILKURAREN OHIKO BILERA.

Organoa: Udalbatza.

Batzarra: Ohikoa.

Deialdia: Lehenengoa.

Eguna: 2022.10.05.

Ordua: Arratsaldeko 19:00etan.

Tokia: Lesakako Herriko Etxeko Bilera Aretoan.

Bertaratuak:

Alkatea: Ladis Satrustegui Alzugaray jn.
Zinegotziak:

Mattin Etxabide Gartzia jn.
Maitane Rodriguez Etxabide and.
Iban Garro Alzuri jn.

Gabriel Txoperena Altzugarai jn.
loar Oteiza Goyeneche and.

José Luis Echegaray Andueza jn.
Ione Fagoaga Echarte and.

Iban de Prado Etxepeteleku jn.
Esteban Irazoqui Irazoqui jn.

Jose Maria Portu Ochoteco jn.

Ez da bertaratu:

Inor ere ez.

Idazkaria: M. Jose Larrayoz Ariztegui and.

2015¢ko ekainaren 19ko Osoko Bilkuran erabakitakoarekin bat, bilkura guziaren soinu-grabaketa

eginen da, geroago udalaren web orrian zintzilikatzeko.



Alkate jaunaren aginduz bilkura hasi da, eta, deialdiaren ordenari jatraituz, ondoko gai hauei buruz

aritu dira:

1.- AZKEN BILKURARI DAGOKION AKTAREN ONESPENA.
Oscko Bilkurak, aho batez, onartu du, 2022ko irailaren 8ko akta.

2.- 2022KO AURREKONTUAREN ALDAKETA: HASIERAKO ONESPENA (1872022
ESPEDIENTEA).

Kontu-hartzaileak urriaren 3an egindako txosten batean adierazien du beharrezkoa dela Udalaren

2022rako Aurrekontuaren aldaketa, kreditu geihigarriaren bidez,

Jasotzen du 88.183,08 €-tako hornidura kontusai! hauetan eta honela erabiltzeko:
- 1.16110.2210000 kontu-saila - ur-biltegia - energia elektrikoa: 12.000,00 euro

- 1.16500.2210000 kontu-saila - argiteria publikoa-energia elektrikoa: 20.000,00 euro

- 1.23110.4630000 kontu-saila - Gizarte Zerbitzuen Mankomunitatea: 7.370,38 euro,

- 1.32320.2210000 kontu-saila - Irain-energia elektrikoa ikastetxea: 7.000,00 euro

- 1.33310.2210000 kontu-saila - Harriondoa-energia elektrikoa 7.500,00 euro.

- 1.33800.2262000 kontu-saila - jaiegunak: 14.450,00 euro.

- 1.3301.2262000 kontu-saila — inauteriak: 5.862,70 euro.

- 1.34210.2120000 partida - Futbol-zelaia — mantentzea: 4.000,00 euro.

- 1.41210.2260400 kontu-saila — Herri-ondasunak - gastu juridikoak: 10.000,00 euro.

Gastua finantzatuko da 1.87000 partidarekin, gastu orokorretarako diruzaintzako gerakina.

Aipaturiko txostenean adierazitakoa ikusita, eta kontuan hartuta Nafarroako Toki Administrazioko
Foru-Legearen 271. artikuluan ezarritakoa (lege hori Nafarroako toki-araubidea eguneratzeko 11/2004 Foru-
Legeak aldatu zuen), Udalbatzak, aho batez, honako hau erabaki du:

1) Hasiera batean onestea aurrekontua aldatzeko 18/2022 espedientea.

2.) Espediente hori jendaurrean edukitzea hamabortz egun baliodunean, aldez aitzinetik Herriko Etxeko
iragarki oholean jarriz, herritarrek edo interesdunek aztertu ahal dezaten eta egoki iruditzen zaizkien
erreklamazioak edo alegazioak egin ditzaten.

3.) Jendaurreko erakustaldian erreklamazio edo alegaziorik egiten ez bada, hasierako erabakia behin

betiko onetsitzat joko da, eta jendaurrean jartzeko aldia igarotakoan jarriko da indarrean.

Erreklamazioak edo alegazioak eginez gero, osoko bilkurak berariazko erabakia hartu beharko du
erreklamazio edo alegazio horien ebazpenari efa proposatutako aldaketaren behin betiko onespenari buruz, eta

behin betiko testua udal iragarki-taulan argitaratu ondoren jarriko da indarrean.

3.- 2022KO AURREKONTUAREN ALDAKETA: HASIERAKO ONESPENA (19/2022
ESPEDIENTEA).

Urriaren 3an kontu-hartzaileak eginiko txostenean, adierazten du beharrezkoa dela aurrekontuaren
aldaketa kreditu gehigarri eta kreditu bereziaren bitartez, Udalaren 2022. urterako aurrekontuan.

Jasotzen du 22.707,88 €-tako hornidura kontusail horri. Berau, kontusail hauetan eta honela
erabiltzeko:

- 1.1330.2270600- Trafiko-azterlana: 4.235,00 euro.

- 1.13400.2210000 partida — karga-puntua — energia elektrikoa: 1.000,00 euro.

- 1.13600.2130000 partida — ur-hartuneak mantentzea: 1.764,01 euro.

- 1.16120.2040000 kontu-saila — ura. Ibilgailuaren alokairua: 2.470,00 euro.

- 1.1700.2270900 partida — ingurumena — ibaiak garbitzea: 5.445,00 euro.

- 1.17100.2279901 partida — inausketa-lanak: 4.163,87 euro.

- 1.33311.2270600 kontu-saila — ondarea forjatzeko eta katalogatzeko zentroa: 3.630,00 euro.

Gastua gastu finantzatuko da dirusarrerako 1.8700001 partidarekin,
gastu orokorretarako diruzaintzako gerakinarekin.

Aipaturiko txostenean adierazitakoa ikusita, eta kontuan hartuta Nafarroako Toki Administrazioko
Foru-Legearen 271. artikuluan ezarritakoa (lege hori Nafarroako toki-araubidea eguneratzeko 11/2004 Foru-
Legeak aldatu zuen), Udalbatzak, aho batez, honako hau erabaki du:

1.) Hasiera batean onestea aurrekontua aldatzeko 19/2022 espedientea.

2.) Espediente hori jendaurrean edukitzea hamabortz egun baliodunean, aldez aitzinetik Herriko Etxeko
iragarki oholean jarriz, herritarrek edo interesdunek aztertu ahal dezaten eta egoki iruditzen zaizkien
erreklamazioak edo alegazioak egin ditzaten.

3.) Jendaurreko erakustaldian erreklamazio edo alegaziorik egiten ez bada, hasierako erabakia behin

betiko onetsitzat joko da, eta jendaurrean jartzeko aldia igarotakoan jarriko da indarrean.

Erreklamazioak edo alegazioak eginez gero, osoko bilkurak berariazko erabakia hartu beharko du
erreklamazio edo alegazio horien ebazpenari eta proposatutako aldaketaren behin betiko onespenari buruz, eta

behin betiko testua udal iragarki-taulan argitaratu ondoren jarriko da indarrean.

4.-NAFARROAKO ADMINISTRAZIO AUZITEGIARI MIKEL ORTIZ DE URBINA
OLAETXEA JAUNAK ETA BERNARDO YANCI MICHELENA JAUNAK JARRITAKO



"ALTXADAKO ERREKURTSOARI BURUZ BIDALITAKO TXOSTEN JURIDIKOA ONARTZEA.

Mikel Ortiz de Urbina Olaetxea jaunak eta Bernardo Yanci Michelena jaunak gora jotzeko errekurtsoa
aurkeztu zuten Nafarroako Administrazio Auzitegian (R.A. 21-01383 zk.), 2022ko plantilla organikoa behin
betikoz onarpenaren aurka.

Nafarroako Administrazio Auzitegiak 2022ko abuztvaren 3ko probidentzia bat igorri zuen, eta
2022/08/9an erregistratu zen udal-bulegoetan, 2022/3339 erregistro-zenbakiarekin, errekurtso horri buruz.
Bertan, horri buruzko txosten-idazkia edo alegazioak bidaltzeko aukera ematen da.

Alkatearen 2021/09/9ko 410/2022 ebazpenaren bidez onartu zen errekurtsoari burvz Joseba Compains
Silvak egindako txostena, 2022/09/9koa eta 2022/3765 erregistro-zenbakia duena eta espedientearekin batera
igorri zen Nafarroako Administrazio Auzitegiari.

Errekurtsoa plantilla organikoaren aurka jartzen denez, Osoko Bilkuraren eskumena da.

Udalbatzak, aho batez, erabaki du:

1.) Osoko bilkurak 2022. urteko plantilta organikoaren behin betiko onespenari dagokionez, Joseba
Compains Silva jaunak erabakiari buruz egindako txostena onartzea,

2.) Akordio hau Nafarroako Administrazio Auzitegira bidalizea.

5-ION INAKI ERKIZIA OTXOTEKO -JAUNAK SUSTATURIKO HERRI-ONDASUNEI
BURUZKO TRANSAKZIO HITZARMENA.

1995¢ko urriaren 23ko Nafarroako 131. Aldizkari Ofizialean argitaratu zen 457/1995 Foru Dekretua,
urriaren 9koa, Lesakako herri-ondasunak berreskuratzeko Transakzio Hitzarmenaren Oinarriak onesten zituena.

Nafarroako Gobernuak, 2020ko uztailaren lean egindako bilkuran, oinarri horien $. artikulua aldatu eta onartu
du.

Espedientean ageri da lon Ifiaki Erkizia Otxoteko jaunak sustatu duen dokumentuaren zirriborroa.

Hitzarmenaren xede den azalera 110.393,00 m2-koa da. Eragiketaren ondorioz, 26.247,16 m2
partikularrarentzat izanen dira, eta 84.145,84 m2 herri-jabetzakoak.

Agiriak dagokion txostena darama, Andres Zelaieta teknikari jaunak egina.

Halaber, bada Nafarroako Gobernuko Herrilurren Atalak 2021eko abuztuaren 25ean idatzitako aldez
aurretiko aldeko txostena. Hor adierazten denaren arabera, partikularrak beretzat hartzen duen finka baso zoru
zuhaiztutzat eta baso zoru ez zuhaiztutzat gisa sailkatua dago.

Zirriborroak Udaleko Mendiko Batzordearen oniritzia ere jaso du.

Espedientean, halaber, Udaleko idazkariak 2022ko irailaren 20an eginiko txosten bat ageri da.

Hori dena ikusita, Osoko Bilkurak, kide guztien aho bateko botoarekin, Nafarroako Toki
Administrazioari buruzko 6/1990 Forn Legearen 116.1 artikuluak eta Toki Erregimeneko Oinarriei buruzko

7/1985 Legearen 45.2.n artikuluak (toki-gobernua modernizatzeko neurriei buruzko azaroaren 16ko 57/2003

legearen bitartez aldatua) eskatzen duten Udalbatzako legezko kide kopuruaren gehiengo absolutua lortuta,
honako hau erabaki du:

1.) Ion Ifiaki Erkizia Otxoteko jaunak sustaturiko herri-ondasunen transakzio-hitzarmena onestea.

2.) Sustatzaileari jakinaraztea Herriko Etxera etorri beharko duela hura sinatzera.

3.) Aitzineko puntuan xedatutakoa betetakoan, Nafarroako Gobernuari bidaltzea errandako dokumentu

guzien kopia izapidetuak, hark onespena emateko, Oinarrietako 14. artikuluak dioenaren arabera.

4.) 2004ko apirilaren 30eko Osoko Bilkuran Udalak onartutakoaren arabera, herri-ondasunen

transakzio-hitzarmenean sartzen den landa-lurreko metro koadroa 0,16 eurotan balioetsiko da.

6.-ROSARIO LASA ECHARTE JAUNAK ESKATUTAKO KATASTROKO ALDAKETAREN
ONESPENA.

2022ko apirilaren 4an, Rosario Lasa Echarte jaunak katastroa berrikusteko eskabidea aurkeztu zuen,
eta Balentzenekoborda baserriaren sarreraren ondoan egindako obrarekiko egokitzapena (3. poligonoko 365.

partzela).

Espedientean, katastroko teknikariaren plano bat eta eskatzaileak proposatutako muga-aldaketarekiko
adostasuna adierazten duen dokumentu bat daude (2022/06/16koa, 2022/2592 erregistro-zenbakia).
Proposamenak Udaleko Mendiko Batzordearen oniritzia ere jaso du.
Hori guztia ikusita, Udalbatzak, aho batez, eskatutako legezko gehiengoa ordezkatuz, honako hau erabaki
du:
1.) Aipatutako katastro-aldaketa aipatutako proposamenaren arabera onartzea.

2.) Erabaki hau Tracasa enpresari eta Rosario Lasa Echarte jaunari bidaltzea.

7.- JOSE RAMON MARICHALAR ITURBIDE JAUNAK ETA JUAN ESTEBAN
MARICHALAR ITURBIDE JAUNAK ESKATUTAKO OIHAN APROBETXAMENDUA.

2022ko irailaren Sean (3670. sarrera Udaleko Erregistro Orokorrean) aurkezturiko eskaera aztertuta,
Osoko Bilkurak honako hau erabaki du aho batez:

1.) Nafarroako Gobernuko Oihanaren Kudeaketa Zerbitzuaren aitzinean tramitatzea Jose Ramon
Marichalar Iturbide jaunak eta Juan Esteban Marichalar Iturbide jaunak eginiko eskaera, honako

aprobetxamendu hau egiteko:



-Olazarra inguruan haritz amerikar, akaziak eta platanoen matarrasa egiteko. Mozteko azalera 34.473,00 m2
ingutukoa da. Katastroko 6. poligonoko 61. partzelaren A, F eta | azpipartzelaren eta 6. poligonoko 66.
partzelaren E azpipartzelaren zati bat da. Eskatzaileek eskabidearekin batera zinpeko aitorpena aurkeztu dute,
zuhaizti hori beren jabetzakoa dela adierazteko.

2.) Lanak hasi baino lehen horren berri eman beharko dio Udalari, eta baita aprobetxamendua amaitu
baino lehen ere, hark egiaztatu ahal izateko nola gelditu diren erabili diren bideak.

Halaber, ezarritako fidantza eta tasa jarri beharko ditu, eta horren zenbatekoa jakinaraziko zaio.
Lanetarako kamioiak edo bertzelako makinaria astuna erabiliko ez duten partikularrek ez dute fidantza eta
tasarik jarri beharko, beti ere hau horrela izanen dela eta sor ditzaketen kalteez kargu eginen direla idatziz
ziurtatzen badute. Hau ez betetzea arau-haustea kontsideratua izanen da eta ondorengo isuna jarriko zaio:
eskatutako metro kubiko bakoitzeko 3 €, eta gutxieneko isuna 300 €-koa izanen da, gainera sortu ditzakeen
‘kalteez kargu eginen delarik baimen eskatzailea.

3.) Bideak ezin izanen dira egoera txarrean utzi. Hori gertatuz gero, hamabortz eguneko epea emanen
zaio hariek konpontzeko. Bertzela, Udalak berak moldatuko ditu, aprobetxamendua egin duen jabearen
kontura,

Orokorrean, eguraldi euritsuarekin ezin izanen da egurrik garraiatu, baldin eta horretarako baimen
espresa ematen ez bazaio.

4.) Pista berriak irekitzeko Udaleko berariazko baimena behar du,

5.) Eskatzaileari jakinaraztea, finka komunala ageri dela udal katastroan, eta, ondorioz, erabaki honek

ez duela deus adicrazten lur-eremuaren jabetzari buruz.

8.-IMANOL IGOA DOZAGARAT JAUNAK ESKATUTAKO OIHAN
APROBETXAMENDUA.
- Eskaera hori mahai gainean geratuko da eskatutako aprobetxamenduaren titulartasuna ziurtatzeko

eskatutako txosten teknikoa izan arte.

9.-OSASUN KONTSEILUKO ORDEZKARIA ALDAKEAREN ONESPENA.

Alkateak Osasun Kontseiluko udal-ordezkaria aldatzea proposatu du: horrela, alkatea bera izango da

ordezkaria Gabriel Txoperena Alzugarai zinegotziaren ordez.

Osoko Bilkurak honako hau erabaki du aho batez:

1.)Ladis Satrustegui Alzugaray jauna Osasun Kontseiluan Udal honen ordezkari izendatzea.
2.) Akordio hau Osasun Kontseiluari jakinaraztea.

10-ALKATETZAREN EBAZPENEN BERRI EMATEA.

Alkateak azken bilkuratik gaur arte hartutako erabakien zerrenda zinegotzi guztiei pasatu ez zaienez,

puntu hori onartu gabe geratu da.

Era berean, alkateak EB-Biurranaren jarduketa-plana behin betiko onartzea proposatu du, aldeko txostena
eman delako eta alegaziorik aurkeztu ez delako:

Udalbatzak, aho batez, gaia presakoak direla onartzea erabaki du, eta jarraian aztertuko da:

5-JOSE ANTONIO MUGICA GOYA JAUNAK ETA MARCELINO MUGICA GOYA
JAUNAK SUSTATUTAKO UE-BIURRANAKO HIRI-JARDUKETAKO PLANA: BEHIN BETIKO
ONESPENA.

2022ko abuztuaren 8ko 361/2022 Alkatetzaren Ebazpenaren bidez, hasiera batean onetsi zen udalerri
honetako Biurrana EBko Hiri Jarduketako Plan Berezia, Jose Antonio Muguca Goya jaunak eta Marcelino
Mugica Goya jaunak sustatua, 2021/11/22an aurkeztutako dokumentu teknikoaren eta 2022/04/29o eta
2022/07/5eko eranskinen arabera, eta jendaurrean jarri zen hilabeteko epean.

Iragarkia 2022ko abuztuaren 18ko Nafarroako Aldizkari Ofizialean (164 zk.), 2022ko abuztuaren
25eko Diario de Noticias eta Diario de Navarra egunkarietan eta udaletxeko iragarki-oholean argitaratu zen.

Espedientea jendaurrean egon den hilabeteko epean ez da alegaziorik aurkeztu.

Etxebizitza Zerbitzuak jakinarazi du ez dela bidezkoa etxebizitza babestuaren estandarretik salbuestea.
Kantauriko Konfederazio Hidrografikoak planaren aldeko txostena egiten du, baina hainbat zehaztapen

betetzea baldintzatzen du.

Guzti hau ikusirik, aho batez, Udalbatzaren legezko kide kopuruaren gehiengo absolutua emanez,
Osoko Bilkurak adostu du:

1.) Jose Antonio Mugica Goya jaunak eta Marcelino Mugica Goya jaunak sustatutako Biurrana EBko
Hiri Jarduketarako Plan Berezia behin betiko onartzea, hasieran onetsitako edukiarekin, Kantaun_‘iko

Konfederazio Hidrografikoak ezarritako zehaztapenak betetzearen baldintzapean.

2.) Behin betiko onespenaren erabakia eta bere araudia NAOn argitaratzea, eta dokumentuaren ale bat
Nafarroako Gobernuaren Lurralde Antolamenduko, Etxebizitzako, Paisaiako eta Proiektu Estrategikoetako

Departamentura bidaltzea, onartu eta hurrengo hamar egunen barruan, bai eta emandako txosten teknikoak ere,



jakinaren gainean egon daitezen eta ondorioak izan ditzan.

3.) Akordioa sustatzaileei jakinaraztea.

11.- OSOKO BILKURAREN KONTROL-JARDUERA.ESKARI ETA GALDERAK.
Jose Luis Echegaray Andueza zinegotziak galdetu du Bittiria plazako autobus-geltokiaren
baliogabetzeari buruz herriko bizilagun batek eta hainbat herritarrek aurkeztutako eskabideari buruz. Hori ez da

inongo Batzordetan aztertu, ez da erantzunik edo azalpenik eman.
Alkateak dio eskaera bere mahaian dagoela. Autobusa erdigunetik igarotzeak bere eragozpenak ditu; era
berean, beste aukera batzuk aztertzen ari dira, Nafarroako Gobernuari baimena eskatu zaio fabrikatik pasatzeko

eta gai batzuk aztertu behar dira. Horiek aztertzen ari dira. Nolanahi ere, erantzun bat emango zaio idazkiari.

Jose Luis Echegaray jaunak azpimarratu du gaia ez dela Geroa Bai taldearekin aztertu.

Alkateak esan du gai potentea dela, baina hurrengo Hirigintza Batzordean aztertuko dela.

Mattin Etxabide zinegotziak gehitu du gaia luzatu egin dela Nafarroako Gobernuak berandu erantzun

diolako Udalaren eskaerari.
Alkateak azpimarratu du Batzordetik pasatuko dela. Gaia landu egin behar da.

Aipaturiko eguneko ilunabarreko zazpiak eta hamaika minutuak direla, eta eztabaidatzeko gai gehiago ez

dagoenez, alkate jaunak akabatutzat eman du bilera. Nik, idazkariak, egiaztatu egiten dut.




